                                         ԱՄՓՈՓԱԹԵՐԹ

«Տարածք հետ վերցնելու և ամրացնելու մասին» ՀՀ կառավարության որոշման նախագծի ընդունման վերաբերյալ ստացված դիտողությունների և առաջարկությունների
	1.   Դատական դեպարտամենտ
	                             29․10․2025թ․

	
	ԴԴ/4623-25

	   1․ Ուսումնասիրելով Ձեր 23.10.2025 թվականի թիվ 43/6/290854-25 գրությամբ ներկայացված «Տարածք հետ վերցնելու և ամրացնելու մասին» ՀՀ կառավարության որոշման նախագիծը՝ առաջարկում ենք խմբագրել նախագծի 1-ին կետը, քանի որ պարզ չէ թե 133,079,145 ՀՀ դրամ շուկայական մոտարկված կադաստրային արժեքը որ գույքին (կամ գույքերին) է վերաբերում:

 2․  Միաժամանակ տեղեկացնում ենք, որ նախագծով ներկայացված շինությունը 2011 թվականին հաշվառվել է Դատական դեպարտամենտի հաշվեկշռում 434,690,603 ՀՀ դրամ արժեքով, այնուհետև 2017 թվականին իրականացվել է վերագնահատում կադաստրային արժեքով, որի արդյունքում արժեքը կազմել է 30,189,843 ՀՀ դրամ: 29.10.2025 թվականի դրությամբ շինության հաշվեկշռային արժեքը կազմում է 27,968,222 ՀՀ դրամ:
	1․ Ընդունվել է։
2․ Ընդունվել է ի գիտություն։

	2.   ՀՀ կադաստրի կոմիտե               
	31․10․2025թ․

	
	ՍԹ/20190-2025

	   1․ Առաջարկում ենք Նախագծի 1-ին կետում «1297,20» թվից հետո լրացնել «քմ» հապավումը, «ընդհանուր մակերեսով շինությունը,» բառերից հետո՝ «31.6 քմ մակերեսով պարիսպը,» բառերը, իսկ «10-001-0059-0003-001» թիվը փոխարինել «2668173» թվով՝ հիմք ընդունելով Անշարժ գույքի էլեկտրոնային տեղեկատվական շտեմարանի տվյալները: 

  2․ Միաժամանակ տեղեկացնում ենք, որ ՀՀ, Վայոց ձորի մարզ, Եղեգնաձոր քաղաք, Միկոյան փողոց, 23 հասցեում գտնվող 10-001-0059-0003 կադաստրային ծածկագրով հողամասի նկատմամբ գրանցված է Հայաստանի Հանրապետության՝ ի դեմս «Դատական դեպարտամենտ» պետական կառավարչական հիմնարկի անհատույց օգտագործման իրավունքը, ուստի առաջարկում ենք միջոցներ ձեռնարկել նշված հողամասը Հայաստանի Հանրապետությանը սեփականության իրավունքով փոխանցելու և դրա նկատմամբ սեփականության իրավունքը գրանցելու ուղղությամբ, որից հետո շրջանառել Նախագիծը:

   Բացի այդ՝ հայտնում ենք, որ վերոնշյալ հողամասի մակերեսը, ըստ անշարժ գույքի նկատմամբ իրավունքների պետական գրանցման N 2668173 վկայականի, կազմում է 0.2 հա, մինչդեռ կադաստրային քարտեզում նույն հողամասն արտացոլված է 0.1994 հա մակերեսով։ Միաժամանակ ըստ կադաստրային քարտեզի և օրթոֆոտոհատակագծի տվյալների՝ առկա են որոշակի անհամապատասխանություններ նաև հողօգտագործման սահմանների միջև:

   Վերոգրյալով պայմանավորված՝ առաջարկում ենք հետագայում ձեռնարկել համապատասխան միջոցներ 10-001-0059-0003 կադաստրային ծածկագրով հողամասը կադաստրային քարտեզում ճշգրիտ տեղադրելու համար՝ սահմանված կարգով ներկայացնելով WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծ՝ հաստատված համայնքի ղեկավարի կողմից:
	1․ Ընդունվել է։
2․ Ընդունվել է ի գիտություն։

Գույքը ՀՀ ներքին գործերի նախարարությանը ամրացնելուց հետո կիրականացվի առաջարկվող գործընթացը։

	3.   ՀՀ տարածքային կառավարման և ենթակառուցվածքների նախարարություն               
	31․10․2025թ․

	
	ԴԽ//37626-2025

	ՀՀ տարածքային կառավարման և ենթակառուցվածքների նախարարությունը «Տարածք հետ վերցնելու և ամրացնելու մասին» ՀՀ կառավարության որոշման նախագծի /այսուհետ՝ Նախագիծ/ վերաբերյալ առաջարկում է․
1․ Նախագծի 1-ին կետում նշել անշարժ գույքի վկայականի համարը, այն է՝ 2668173, 

2․ Նախագծում նշել պարսպի վերաբերյալ ճշտված տվյալները, համաձայն անշարժ գույքի վկայականի տվյալների՝ այն կազմում է 31,60 քառ․ մետր, 

3․ Հստակեցնել հողամասի սեփականության սուբյեկտը, քանի որ անշարժ գույքի վկայականում նշված է անհատույց օգտագործում։
	1․ Ընդունվել է։

2․ Ընդունվել է։

3․ Ընդունվել է ի գիտություն։

Գույքը ՀՀ ներքին գործերի նախարարությանը ամրացնելուց հետո կիրականացվի առաջարկվող հողամասի սեփականության հստակեցման գործընթացը։    

	4.   ՀՀ արդարադատության նախարարություն               
	04․11․2025թ․

	
	/30,2/49252-2025

	1․ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն` Նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի:

Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերեն գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա Նախագծի վերաբերյալ կարծիք չի տրամադրվելու:

Տվյալ պարագայում նկատի ունենալով այն հանգամանքը, որ ներկայացված Նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված «Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ արդարադատության նախարարության կողմից կարծիք չի ներկայացվելու:
	1․Ընդունվել է ի գիտություն։

	5.   ՀՀ ֆինանսների նախարարություն               
	13․11․2025թ․

	
	01/34-1/24347-2025

	1․ Նախագծով նախատեսվում է ՀՀ սեփականություն հանդիսացող Վայոց Ձորի մարզի քաղաք Եղեգնաձորի Միկոյան փողոցի 23 հասցեում գտնվող դատական դեպարտամենտի նստավայրի 1297.2 քմ ընդհանուր մակերեսով շինությունը, 0.2 հա մակերեսով հողամասը և 133,079.1 հազար դրամ շուկայական մոտարկված կադաստրային արժեքով տարածքը և տարածքում առկա անբաժանելի մաս հանդիսացող գույքը (օդափոխության և օդորակման համակարգ, ջեռուցման համակարգ՝ կաթսա, մարտկոց, տեսահսկման համակարգ՝ տեսաձայնագրիչ, տեսախցիկ, հակահրդեհային և ահազանգման համակարգ և այլ գույք)  հետ վերցնել ՀՀ դատական դեպարտամենտից և ամրացնել ՀՀ ներքին գործերի նախարարությանը՝ ՆԳՆ ոստիկանության Վայոց Ձորի մարզի օպերատիվ կառավարման կենտրոնի, ոստիկանության պետական պահպանության գլխավոր վարչության Եղեգնաձորի պահպանության բաժնի և փրկարար ծառայության Վայոց Ձորի մարզային փրկարարական վարչության տեղակայման նպատակով:

   Այդ կապակցությամբ, հայտնում ենք, որ հիմնավորմամբ բացահայտված չէ գույքը որպես վերը նշված ստորաբաժանումների տեղակայման վայր օգտագործման դեպքում անհրաժեշտ վերանորոգման, հետագայում նաև շահագործման ու պահպանման ծախսերի վերաբերյալ տեղեկատվությունը, ինչը հնարավորություն չի ընձեռում գնահատել պետական բյուջեի վրա Նախագծի հետագա ազդեցության իրական չափերը:

   Հաշվի առնելով վերոգրյալը՝ հայտնում ենք, որ Նախագծի վերաբերյալ դիրքորոշում հնարավոր է հայտնել նշված տեղեկատվության առկայության պարագայում:
	1․ Ընդունվել է ի գիտություն։

Ներկայումս չի նախատեսվում իրականացնել անշարժ գույքի վերանորոգման աշխատանքներ, իսկ պահպանման ծախսերը կիրականացվեն Ներքին գործերի նախարարության   ֆինանսական միջոցների հաշվին։


                ՀՀ ներքին գործերի նախարարություն
